
KICHIK KORXONALARNI RIVOJLANTIRISHDAGI 
MUAMMOLARI VA ULARNING YECHIMLARI

Xonto‘rayev Obbosxon Kamolxon o‘g‘li
Namangan muhandislik texnalogiya instituti 

Buxgalteriya hisobi va audit kafedrasi assistenti

Ergasheva Nigora Abdigapparovna 
Namangan viloyati Davlatobod tuman 
1-shahar shifoxonasi bosh hisobchisi

Annotatsiya: Mazkur maqola yurtimizda kichik korxonalarni rivojlantirish yo‘l-yo‘riqlari haqidagi ma’lumotlarni jamlaydi. 
Shuningdek, maqolada ushbu yo‘nalishdagi muammolari va ularning yechimlari ko‘rib chiqilgan.

Kalit soʻzlar: innovatsion tadbirkorlik, empirik tadqiqotlar, moliyaviy dasturlar, byurokratik to‘siqlar, ijtimoiy-iqtisodiy islo-
hotlar, fan-texnika taraqqiyoti, milliy iqtisodiyot.
Abstract: This article summarizes information about the guidelines for the development of small enterprises in our country. 
Also, the problems of this direction and their solutions are considered in the article.

Key words: innovative entrepreneurship, empirical research, financial programs, bureaucratic barriers, socio-economic 
reforms, scientific and technical development, national economy.
Аннотация: В данной статье обобщена информация о направлениях развития малого предпринимательства в 
нашей стране. Также в статье рассмотрены проблемы данного направления и их решения.

Ключевые слова: инновационное предпринимательство, эмпирические исследования, финансовые программы, 
бюрократические барьеры, социально-экономические реформы, научно-техническое развитие, национальная 
экономика.

K I R I S H
O‘zbekistonda kichik va o‘rta korxonalarni qo‘llab-quvvatlash va rivojlantirish uchun keng qamrovli ekotizim 

yaratiladi. Yurtimizda bozor iqtisodiyoti munosabatlarini shakllanib va rivojlanib borishi sharoitida, mulkchilik 
shakllaridan qat’i nazar, iqtisodiy islohotlarni amalga oshirish bilan bog‘liq jarayonlarda davlat bilan jamiyat 
a’zolari o‘rtasida yangidan yangi munosabatlarni shakllanishi sodir bo‘lib, pirovard natijada aholining moddiy 
farovonligi va mamlakatning iqtisodiy salohiyatini yanada rivojlanishi uchun zamin tayyorlanadi. Ayniqsa, 
hozirgi sharoitda mahsulot va xizmatlar sifatiga bo‘lgan talab va bunda raqobat munosabatlarining hal qiluvchi 
ahamiyatga ega ekanligi juda ham muhim bo‘lib, bu jarayonga keyingi yillarda O‘zbekistonda ham katta e’tibor 
berilmoqda. Chunki mamlakat iqtisodiyotida sodir bo‘layotgan ijobiy o‘zgarishlarda ishlab chiqarish hajmining 
o‘sib borishi va mamlakatda ishlab chiqarilayotgan tovarlar va ko‘rsatilayotgan xizmatlarning raqobatbardosh-
ligini ortib borishi hal qiluvchi ahamiyatga ega. Xo‘jalik munosabatlarini isloh qilish, korxonalarning boshqa-
rish mexanizmini qayta tashkil etish, ular faoliyatining barcha qirralarini qamrab olmoqda, xususan, marketing 
faoliyatiga ham e’tibor kuchaymoqda va shu tufayli ham mahsulot sifati ortib, raqobatbardoshlik tamoyillaridan 
foydalanishga harakat qilinmoqda.

Mustaqil taraqqiyot davrida mamlakatimiz iqtisodiyotini zamon talablari asosida tarkibiy o‘zgartirish, iqti-
sodiy munosabat va jarayonlarni erkinlashtirish, iqtisodiyotning yetakchi tarmoqlarini modernizatsiyalash orqali 
yuqori va barqaror o‘sish sur’atlarini ta’minlash, aholi bandligi va farovonligini oshirishning muhim yo‘nalishi 
sifatida kichik biznes va xususiy tadbirkorlikni rivojlantirishga alohida e’tibor qaratildi. 

M A V Z U G A  O I D  A D A B I Y O T L A R  T A H L I L I
“O‘zbekistonda innovatsion tadbirkorlikni rivojlantirish” nomli tadqiqotda G.Hamdamova mamlakatimizda 

tadbirkorlik salbiy ta’sir ko‘rsatuvchi omillar sifatida innovatsion loyihalarni moliyalashtirishda fondlarning yetish-
masligi hamda zamonaviy texnologiyalarni ishlab chiqarishga tatbiq etishda muammolar borligini ta’kidlaydi. 
Tadqiqotchi hukumat innovatsion tadbirkorlikni rag‘batlantiruvchi va qo‘llab-quvvatlovchi siyosatni, masa lan, 
soliq imtiyozlari, grantlar va subsidiyalar, innovatsion korxonalar rivojlanishini rag‘batlantirishi kerak deb  
hisoblaydi. Moliyalashtirishdan foydalanish imkoniyatini oshirish: innovatsion tadbirkorlarni moliyaviy 

qo‘llab-quvvatlash uchun venchur kapitali, investitsiyalar va davlat grantlari kabi moliyalashtirish manbalariga 
kirishni osonlashtirish maqsadga muvofiqligi haqida fikr yuritadi. Shuningdek, muallif innovatsion tadbirkorlar, 
tadqiqot institutlari va sanoat mutaxassislari o‘rtasida bilim almashish, g‘oyalarni yaratish va innovatsiyalarni 
tijoratlashtirishni osonlashtirish uchun hamkorlikni rag‘batlantirishni takomillashtirish zarurligini izohlaydi. 

T A D Q I Q O T  M E T O D O L O G I YA S I
Xorijiy tadqiqotchilardan biri Y.R. Khayrullina o‘zining “Kichik biznesni rivojlantirish muammolari: empirik 

tadqiqotlar tajribasi” nomli maqolasida Tataristonda byurokratik to‘siqlar, davlat buyurtmalarida tenglikning 
yo‘qligi, yuqori soliqlar, yuqori ijara stavkalari, ko‘plab tekshiruvlar kichik biznes rivojlanishiga to‘sqinlik  
qilishi haqida ma’lumot beradi. Muallif ushbu muammolarni hal qilishda samarali mexanizmlar uchun davlat 
va biznes o‘rtasidagi o‘zaro hamkorlikni takomillashtirish, kichik biznes muammolarini aniqlash va hal qilish 
uchun maqsadli sotsiologik tadqiqotlar o‘tkazilishini taklif qiladi[2]. Kichik biznesni moliyalashtirishni kengayti-
rish muam mosini muhokama qilishda asosiy e’tiborga molik bo‘lgan narsa bu moliyaning mavjudligidir. Bundan 
tashqari, biznes egalari o‘z korxonalarini kengaytirishni xohlaganlarida jiddiy qiyinchiliklarga duch kelishadi, 
biroq ko‘plab moliyaviy dasturlar bunday kengaytirish uchun zarur bo‘lgan mablag‘ni ta’minlamaydi, ammo 
an’anaviy moliya institutlari kichik korxonalarga kredit berishdan bosh tortishi mumkin. Garovning yetarli 
emasligi yoki ko‘pligi, muvofiqlikni hisobga oladigan ko‘plab omillar va yuqori yoki qabul qilib bo‘lmaydigan 
yuqori foizlar tadbirkorlar muqobil mablag‘lardan tashqari moliyaviy manbalarga kirishda qiyinchiliklarga duch 
kelishi mumkin bo‘lgan iqtisodiy omillardan faqat bir nechtasi xolos. Yuqorida ta’kidlanganidek, mamlakatimizda 
olib borilayotgan keng ijtimoiy-iqtisodiy islohotlar iqtisodiyotimiz tarkibiy tuzilishi takomillashib borishiga zamin 
yaratib, tegishli ravishda kichik biznes sohasini belgilashni yanada takomillashtirishni taqozo etadi. Jum-
ladan, amalga oshirilgan kichik xususiylashtirish natijasida savdo, xizmat ko‘rsatish sohasi, mahalliy, yengil, 
oziq-ovqat sanoati, avtomobil transporti, qurilish va qurilish materiallari ishlab chiqarish sohalaridagi deyarli  
54 mingta kichik va o‘rta korxonalar xususiy mulkka o‘tkazildi.

Har bir mamlakatning sanoat quvvati hamda fan-texnika taraqqiyoti va iqtisodiyotni modernizatsiyalash 
ko‘rsatkichlarini birinchi o‘rinda yirik korxonalar belgilab beradi. Shu sababli kichik iqtisodiyotni rivojlantirish, 
ya’ni kichik korxona hamda mikrofirmalarga keng yo‘l ochib berishda yirik korxonalarning o‘rni va rolini unut-
maslik darkor. Chunki bu korxonalarda ishlovchi xodimlar soni katta bo‘lishdan tashqari fan-texnika yutuqla-
rini hayotga tatbiq etish, yuqori sifatli mahsulot ishlab chiqarish, mehnatni rag‘batlantirish hamda do‘stona, 
sherikchilik aloqalarini (jumladan, xorijiy korxona va firmalar bilan) rivojlantirishga keng imkoniyatlar mavjud. 
Shu sababli yirik va kichik korxonalarning optimalligi umumiy ishlab chiqarish talablari va milliy iqtisodiyotning 
rivojlanish istiqbollaridan kelib chiqqan holda fan va xo‘jalik amaliyotining eng muhim vazifasi hisoblanadi. Bu 
vazifani iqtisodiyotning har bir tarmog‘i va sohasida hal qilishning yo‘llari o‘xshash bo‘lmasligi yoki bir xil tavsifga 
ega bo‘lmasligi mumkin. Har bir alohida yuzaga kelgan iqtisodiy holatda mavjud sharoitlar va rivojlanish afzal-
liklariga mos holda harakat qilish zarur.

T A H L I L  V A  N A T I J A L A R
Korxonalar faoliyati milliy iqtisodiyot va uning tarmoqlariga to‘g‘ridan to‘g‘ri ta’sir ko‘rsatadi. Korxonalar 

qanchalik yaxshi, samarali va rentabelli ishlasa, butun iqtisodiyotning, jumladan, ularning o‘zlarining ham 
ko‘rsatkichlari yuqori bo‘ladi. Bozor iqtisodiyoti korxonalar faoliyatini erkinlashtiradi, ularning mustaqilligini mus-
tahkamlaydi hamda ishlab chiqarishni tashkil etish va rentabellikning yuqori ko‘rsatkichlariga erishishga keng 
imkoniyatlar yaratadi, deb hisoblanadi, balki haqiqatdan ham shundaydir. Biroq korxona, ayniqsa, davlatga 
tegishli bo‘lgan korxona qanday ishlashi, uning jamiyatga keltiruvchi foydasi, rentabellik darajasi, xodimlarning 
bandligi qanday bo‘lishi faqat korxonalarnigina emas, davlatning ham ko‘z oldida bo‘lishi zarur. Xuddi shuning 
uchun ham davlat korxonalarga katta imkoniyatlar yaratib berish bilan birga ularni belgilangan tartibda nazorat 
qilib ham boradi. Davlat korxonalar taqdiriga, ularning ishlab chiqarish faoliyati yakuniy natijalariga befarq qarab 
tura olmaydi. Bankrotga uchragan korxonalar, zarar keltiruvchi ishlab chiqarish, iqtisodiy nochorlik – bularning 
barchasi korxona jamoasi uchun ham, davlat uchun ham og‘ir yuk hisoblanadi.

Bugunga qadar kichik biznes subyektlarining yirik biznesga aylanishiga to‘sqinlik qilayotgan omillar tahlili 
ustida yurtimiz olimlari hamda tadqiqotchilari, shuningdek, xorijiy tadqiqotchilar ham ko‘plab tahlillarni amalga 
oshirishgan. Xususan, J. Donaboyev o‘zining “O‘zbekistonda biznes raqobat muhitini yaratish muammolari” 
nomli tadqiqotida biznes muhitini rivojlantirishdagi asosiy muammolar sifatida mavjud monopoliya ta’siri hamda 
hukumatning iqtisodiyotga aralashuv omillarini tahlil qilgan. Tadqiqotchi ushbu muammolarning oldini olishda 
hukumat kichik biznes subyektlarini monopoliyadan himoya qilish va davlatning iqtisodiyotga aralushuvini 
kamaytirishga oid chora-tadbirlar qo‘llashi zarurligini ta’kidlaydi. Shuningdek, iqtisodchi A.Y. Abdullayev “Kichik 
biznes va xususiy tadbirkorlikning hududiy muammolari, qo‘llab-quvvatlash usullari va yechimlari” nomli tad-

qiqotida O‘zbekistonda kichik biznesning kengayishi bank kreditlaridan foydalanishning cheklanganligini asosiy 
to‘siqlardan biri sifatida ko‘rsatadi. Tadqiqotchi hukumat iqtisodiy va tashkiliy yordam ko‘rsatish orqali kichik 
biznes va xususiy tadbirkorlik subyektlarining rivojlanishiga ko‘maklashishi va iqtisodiy o‘sishga hissa qo‘shishi 
mumkinligini ta’kidlaydi. Iryna Khoma kichik korxonalarning moliyaviy muammolari va ularni hal etish yo‘llariga 
bag‘ishlangan tadqiqotida moliyaviy to‘siqlarga past likvidlik, past rentabellik va moliyaviy barqarorlik, moliyaviy 
bozorlarga kirishning cheklanganligi va yuqori kredit xarajatlari kabi omillarni sanaydi. Ushbu maummolarni hal 
qilish uchun muallif kichik biznes egalariga sof daromadni oshirishni, rentabellikni oshirish uchun xarajatlarni 
kamaytirish, zararli aktivlarni sotish, likvidlikni yaxshilash uchun mahsulot turlarini optimallashtirishni maslahat 
beradi. Kichik biznes rivojlanishining asosiy to‘siqlaridan biri kapitalga bozoriga kirishning cheklanganligidir. 
Berger va Udell tomonidan amalga oshirilgan tadqiqot shuni ko‘rsatadiki, kichik biznes ko‘pincha moliya insti-
tutlari tomonidan qabul qilingan xavflar va garov ta’minoti yo‘qligi sababli moliyalashtirish uchun kurash olib 
boradi. Ushbu kapital cheklovi ularning yangi sohalarga sarmoya kiritish, qo‘shimcha xodimlarni yollash va 
operatsiyalarni kengaytirish imkoniyatlarini cheklaydi.

X U L O S A  V A  T A K L I F L A R
Yuqorida berilgan fikrlarni umumlashtirib shuni xulosa qilish mumkinki, mamlakatimizda kichik biznes va 

xususiy tadbirkorlikning mustaqillik yillaridagi rivojlanish jarayonlariga baho berar ekanmiz, eng avvalo, bugungi 
kunga qadar kichik biznes tarkibiga kiruvchi korxonalarning chegaralarini aniqlash o‘ziga xos tadrijiy rivojlanish 
bosqichlari orqali amalga oshirilib kelinayotganligini ta’kidlash lozim. Har bir muayyan bosqichda belgilangan 
miqdoriy chegaralar Prezidentimiz farmonlari hamda hukumatimiz qarorlariga asoslanadi. Bularning barchasi 
mazkur soha rivojining mamlakatimiz ijtimoiy-iqtisodiy taraqqiyotidagi yuksak ahamiyatidan darak beradi. 
Mamlakatimizda kichik biznesning miqdoriy chegaralari mazkur sohani jadal rivojlantirish uchun qo‘shimcha 
imkoniyat va rag‘batlar yaratish nuqtayi nazardan muntazam ravishda takomillashtirib borilmoqda. Bunda tad-
birkorlarning iqtisodiy manfaatlarini ro‘yobga chiqarish, ularning faoliyatini yanada kengaytirishga yo‘naltirilgan 
mexanizmlarni qo‘llashga alohida e’tibor qaratilmoqda.

